
Аннотация: Жамиятимизда янги ижтимоий муносабатларнинг 

шаклланиши, таълимнинг дунё таълим тизимига интегратсиялашуви, 

демократиялаш ва тараққий эттириш жараёнларининг ривожланиши таълим 

жараёнида замонавий ўқитиш  технологияларга янгича ёндашув зарурлиги баён 

этилган. Таълим-тарбия тизимини тубдан ислоҳ қилиш, уни замон талаблари 

даражасига кўтариш, келажак учун баркамол авлодни тарбиялаш ишлари Давлат 

сиёсатининг устивор йўналишига айланди. 

Калит сўз: лаборатория усули, асбоб-ускуналар, тажриба, ўлчаш.   

         

Бугунги кун узлюксиз таълим тизимида амалга оширилаётган туб 

ўзгаришларни янада такомиллаштириш учун компютер технологиясини таълим 

жараёнидаги ўрни, унинг педагогик ва психологик хусусиятларини илмий-

тадқиқот мисолида ёритиш, замонавий педагогик технологиялардан самарали 

фойдаланиш даражаларини яна бир бора кўриб чиқишни талаб этади.  

Республикамизда бўлаётган ижобий ўзгаришлар таълим соҳасида ҳам 

маълум янгиликлар, тубдан ўзгаришлар бўлишини тақазо этади. Ҳақиқатдан ҳам, 

чуқур билимли, кенг дунёқарашли комил шахсни тарбиялаш масаласи 

педогоглардан янгича ишлаш принципларини амалга оширишни талаб қилади ва 

катта маъсулият юклайди. 

Лаборатория усули – бу шундай таълим усулики, унда талаба ўқитувчи 

раҳбарлигида олдиндан белгиланган режа асосида тажрибалар ўтказади ёки 

амалий вазифаларни  бажаради ва шу жараёнда янги билимни англайди ва 

тушуниб етади. 

Лаборатория усулининг асосий функцияси - ўргатиш ва ривожлантириш. 

Бу усулни қўллаш билан, биз талабаларни қуйидаги имкониятлар билан 

таъминлаймиз: 

 асбоб-ускуналардан фойдаланиш кўникма ва малакаларини эгаллаш; 

 мустақил тадқиқотнинг янги йўлларини танлаш ва маълум 

бўлганларини текшириш; 

 амалий малакаларни эгаллаш: ўлчаш ва ҳисоблаш, натижаларни қайта 

ишлаш ва илгариги олинганлари билан таққослаш. 

Айниқса, муаммоли (тадқиқий) лаборатория усули самаралидир, бунда 

талабалар ўзлари гипотезани илгари сурадилар, уни амалга ошириш йўлини 

аниқлайдилар, керакли асбоб-ускуналар ва материалларни танлайдилар. 

Лаборатория иши вақтида талабалардан намойиш усулига қараганда анча 

катта фаоллик ва мустақиллик талаб қилинади, улар бу ерда суст кузатувчи 

бўлиб эмас, тадқиқотларнинг қатнашчиси ва бажарувчиси сифатида ҳаракат 

қиладилар. 

Лаборатория усули мураккабдир. У, махсус ва кўпинча қиммат ускуналар 

бўлишини, сизни ва талабаларни пухта тайёргарлик кўришини талаб қилади. 

Ундан фойдаланиш жуда кўп энергия ва вақтни сарфлаш билан боғлиқ. Шунинг 

учун, лаборатория усулини режалаштирган пайтингизда, мустақил тадқиқотнинг 

самараси, оддий ва тежамкор йўл билан таълим олишдан юқори бўлиши ёки 

бўлмаслигига аниқ ишонч ҳосил қилишингиз керак. 

Мамлакатимизда ҳар томонлама етук ва баркамол авлодни тарбиялаб вояга 

етказиш, уларни дунё стандартларига жавоб бера оладиган мутахассис кадр 

бўлиб етишувини таъминлаш учун кимё фанида лабаратория усулини ташкил 

этиш ўқитувчилари олдига ўз касбига нисбатан ниҳоятда масъулиятли 

ёндашувни талаб қилади. Мана шулар профессор-ўқитувчиларнинг ўз устларида 

ишлашни, кам вақт сарфлаб, кўп маълумот бериш йўлларини излаб топишни 

тақозо этади.  

